
JISMONIY TARBIYA 
O‘QITUVCHILARINI SPORT 
MARKETOLOGI FAOLIYATIGA 
TAYYORLASHNING ZARURATI

Samatov Javlonbek Abdukayumovich
Samarqand iqtisodiyot va servis instituti stajyor-o‘qituvchisi

https://orcid.org/0009-0003-7089-5495
Annotatsiya: Ushbu maqolada dunyo bozoridagi vaziyat har kuni o‘zgarib borayotganligi hamda sport uyushmalari va 
tashkilotlarini yillar davomida kengayib borayotgan auditoriyasiga qaratilganligi hamda o‘z tashabbuslarini rivojlantirishda 
marketingi tamoyillariga tayanilishiga alohida e’tibor qaratilgan. Ko‘ngilochar sport va sport tadbirlarini ko‘paytirishda 
davlat-xususiy sheriklikning yo‘lga qo‘yilishi sport marketingining yangi usullarini belgilashga olib kelishi bo‘yicha taklif va 
tavsiyalar keltirilgan.

Kalit so‘zlar: marketolog, sport menejmenti, sport marketologi, internet-marketing, iqtisodiy psixologiya, tovar, onlayn 
sotish.
Abstract: This article examines the ever-changing global marketplace and the fact that sports associations and organiza-
tions have been focusing on audience expansion for many years and employing marketing principles in developing their 
initiatives. Recommendations are offered for establishing public-private partnerships in the development of recreational 
sports and sporting events, which will allow for the identification of new methods of sports marketing.

Key words: marketer, sports management, sports marketer, internet marketing, economic psychology, product, online 
sales.
Аннотация: В данной статье рассматривается постоянно меняющаяся ситуация на мировом рынке и тот факт, 
что спортивные ассоциации и организации на протяжении многих лет ориентируются на расширение аудитории 
и используют принципы маркетинга при разработке своих инициатив. Предлагаются и даются рекомендации по 
созданию государственно-частного партнерства в развитии рекреационного спорта и спортивных мероприятий, 
что позволит определить новые методы спортивного маркетинга.

Ключевые слова: маркетолог, спортивный менеджмент, спортивный маркетолог, интернет-маркетинг, экономиче-
ская психология, продукт, онлайн-продажи.

KIRISH 
Jahonda bo‘lajak jismoniy tarbiya o‘qituvchilarini sport marketingi faoliyatini takomillashtirishning innovat-

sion mexanizmlari ta’lim tizimiga joriy etib kelinmoqda. Xalqaro tashkilotlar va rivojlangan davlatlar tomonidan 
qabul qilingan 2030-yilgacha yangi ta’lim konsepsiyasida “Ta’lim-asosiy harakatlantiruvchi kuchi va barqaror 
rivojlanish maqsadlarga etkazuvchi muhim faoliyat” deb e’tirof etilgan bo‘lib, shu asosida sport marketingiga 
doir bilimlarini oshirish, talabalarning malaka hamda qobiliyatlarini yuqori darajada rivojlantirish, sport marke
tingi bo‘yicha ta’lim resurslarini yaratish olib borilayotgan tizimli ishlarda sport marketingi sohasining o‘zga-
ruvchan talablariga javob bera oladigan bo‘lajak jismoniy tarbiya o‘qituvchilarini tayyorlash va zamonaviy 
pedagogik va innovatsion texnologiyalarni integratsiyalashuviga alohida e’tibor qaratish bo‘yicha tizimli ishlar 
amalga oshirilmoqda.

MAVZUGA OID ADABIYOTLAR SHARHI
Jismoniy tarbiya va sport sohasidagi faoliyat olib borayotgan mutaxasislar qo‘l ostida shug‘ullanuvchi, yoki 

ta’lim oluvchilarning jismoniy rivojlanganlik darajalarini to‘g‘ri baholay olish, murabbiyga yoki jismoniy tarbiya 
o‘qituvchisiga, mashg‘ulotlar jarayonida yoki umumiy o‘rta ta’lim maktablarida bo‘ladiga jismoniy tarbiya darsla-
rini to‘g‘ri tashkil qilish imkoniyatini beradi.

M.T.Xodjiev, B.Raximov, F.Sharipov, I.P.Borisova, J.G‘.Yo‘ldoshev, R.Ishmuhamedov, M.Yuldashev, 
M.E  Jumayev, M.Yu.Yuldasheva, B.U.Mingbaeva, G.A.Mamatovalar fikriga ko‘ra “Shug‘ullanuvchilar yoki 
o‘quvchilarning jismoniy jixatdan rivojlanganlik darajasini to‘g‘ri baholab va inobatga olgan holda mashg‘ulot
larni tashkil qilinishi, kelguvsida ularning to‘g‘ri jismoniy rivojlanishiga nojo‘yi tasirlarni oldini olishga asosiy 
omillardan biri bo‘lib hisoblanadi”. 

TADQIQOT METODOLOGIYASI
Mazkur maqolada jamiyatimiz rivojida sport uyushmalari va tashkilotlarini rivojlantirishga oid turli xil 

yondoshuvlar umumlashtirgan holda o‘rganildi, hamda xulosalash asosida amaliyotda yaxlit qo‘llash bo‘yicha 
takliflar ishlab chiqildi. 

TAHLIL VA NATIJALAR	
Sport marketologi vazifalarining xususiyatlarini tavsiflash uchun kasbning ta’rifiga aniqlik kiritish kerak. 

“Sport marketologi” O‘zbekistonda hozirgi davrda sport sohasi va jismoniy tarbiya uchun yangi tushuncha 
hisoblanadi. Bu, birinchi navbatda, sport sohasining nisbatan yaqinda bozor tizimiga o‘tishi va unga bozor iqti-
sodiyoti asoslarini joriy etish bilan bog‘liq. “Sport marketologi” tushunchasini talqin qilish uchun marketologlar 
ijtimoiy-iqtisodiy faoliyatning boshqa sohalarida qanday funksiyalarni bajarishini aniq belgilashi zarur.

Marketing sohasi olimlar tarafidan “marketolog” tushunchasiga ham turlicha ta’riflar berishadi. Rabota.
ru portaliga ko‘ra: marketolog - tovarlarga bo‘lgan talabni tahlil qiladigan, shuningdek sotish bozorlarini o‘rga-
nadigan mutaxassis. Ushbu ta’rif asosida mutaxassisning kamida ikkita asosiy funksiyasini aniqlash mumkin: 
potensial iste’molchilar ehtiyojlarini tahlil qilishva bozorni, shu jumladan raqobat bozorini tahlil qilish.

Dunyodagi eng yirik bandlik agentliklaridan biri “NeahNinter” boshqacha, unchalik to‘liq bo‘lmagan ta’rifni 
ilgari surmoqda: marketolog - bu bozorni, iste’molchilarning ehtiyojlari va afzalliklarini (mahsulot, imidj, umuman 
kompaniya faoliyati va boshqalarni) o‘rganish bo‘yicha mutaxassis. Bu holda muallif faqatgina tahlil funksiyaga 
e’tibor qaratadi.

Keyingi manba esa marketolog terminini “tovar va xizmatlarga talab va taklifni o‘rganish bo‘yicha muta
xassis, shuningdek, biznes rentabelligini oshirishga yordam beradigan olingan ma’lumotlarga asoslangan 
faoliyatni rejalashtirish bo‘yicha mutaxassis” sifatida tavsiflaydi. “Marketolog” so‘zi ingliz tilidan “bozorni o‘rga
nuvchi” degan ma’noni bildiradi.

Turli mualliflarning ta’riflarini o‘rganib aytish mumkinki, marketolog - bu bozor sohasidagi mutaxassis bo‘lib, 
u o‘z tashkiloti uchun keyingi marketing tadbirlarini rejalashtirish uchun barcha zamonaviy o‘zgarishlardan 
doimo xabardor bo‘lib turishi kerak.

Marketolog kasbini to‘liqroq ochib berish uchun ushbu mutaxassisning har qanday sohadagi funksiyalarini 
tushunib olish kerak.

Marketolog kasbiga berilgan aniq ta’rif “Propel” reklama agentligi tomonidan ko‘rsatib o‘tilgan: har qanday 
marketolog o‘zi uchun turli ixtisosga ega shaxs bo‘lishi kerak. Bu ta’rifni tushunish asnosida marketolog faoli-
yati yanada ochiqroq namoyon bo‘ladi. Shu bilan birga, mutaxassis turli kompaniyalar uchun vizual va turlicha 
hisoblanadigan o‘z ish faoliyati chegarasini tushunishi kerak.

“Marketolog” atamasining ta’rifiga tayanib odatda mahsulot yoki xizmatlarni ilgari surish va sotish uchun 
iste’molchilarning xatti-harakatlarini tushunish va unga ta’sir qilish uchun mas’ul bo‘lgan mutaxassisni anglatadi. 
Marketing sohasidagi mutaxassislarning asosiy vazifasi haqiqatan ham kompaniya yoki tashkilot tomonidan 
taklif qilinadigan mahsulot yoki xizmatlarga bo‘lgan talabni tahlil qilish va javob berishdir. Bu takliflarni ilgari 
surish va sotish uchun samarali strategiyalarni ishlab chiqish uchun iste’molchilarning afzalliklarini, bozor 
tendentsiyalarini va raqobat dinamikasini o‘rganishni o‘z ichiga oladi. Ushbu vazifalar doirasiga potensial 
iste’molchilarni qidirish, sotish bozorini segmentlash, shuningdek mahsulotni namoyish etish bozorlarini o‘z 
ichiga oladi. Umuman olganda, talabni o‘rganish va tushunish marketingning hal qiluvchi jihati bo‘lsa-da, ushbu 
soha mutaxassislari mijozlar ehtiyojlarini qondirish va tashkiliy maqsadlarga erishish imkoniyatlarini yaratish va 
ulardan foydalanishga qaratilgan keng ko‘lamli faoliyat uchun mas’uldirlar.

Dunyo bozoridagi vaziyat har kuni o‘zgarib bormoqda, bugungi kunda taraqqiy etgan biznesni shakllan-
tirish bosqichini ajratish mumkin. 5-10 yillar oldin yirik firmalar rahbarlari marketolog mutaxassisi kerakligini 
o‘ylab ko‘rishmagan edi. O‘xshash vazifalarni yo rahbarning o‘zi, yoki biron bo‘limdagi xodim, menejerlar yoki 
hatto kotib bajaraverar edi. Hozir vaziyat o‘zgargan va xorij tajribasiga tayanib aytish mumkinki, maketolog 
kasbi har bir tashkilot uchun judayam zarur.

1-jadval: Sport marketingining maqsad va vazifalari

Maqsad Vazifalar

Taklif tijorat sport tashkiloti (klub, liga) tomonidan shakllantiriladi

Tashkilotni foydali 
biznesga aylantirish

Iloji boricha ko‘proq chiptalarni, atributlarni, bufet mahsulotlarini sotish uchun 
stadionlarga iloji boricha ko‘proq tomoshabinlarni jalb qilish, shuningdek arenaning 
homiylar va reklama beruvchilar uchun reklama maydonchasi sifatida jozibadorligini 
asoslash.
Jamoani shunchaki sport jamoasidan yoki ligadan taniqli va foydali brendga o‘tkazish.
Jamoani internetda targ‘ib qilish, shu bilan onlayn-do‘konlar orqali o‘yin chiptalari va 
atributlarni sotish.

Taklif davlat tomonidan shakllantiriladi (sport federatsiyalari orqali)

Aholini sog‘lom turmush 
tarziga jalb qilish

Targ‘ibot orqali sport tadbirlari uchun reklama kompaniyalarini yaratish
Sportchining shaxsiy brendini turli marketing targ‘iboti orqali ideallashtirish
Bolalar va yoshlar bilan tijorat va notijorat sport tashkilotlari va sportchilar ishtirokida turli 
promo-aksiyalar yaratish orqali ularni sportga jalb qilish bo‘yicha faol marketing ishlari

Taklif sportchi tomonidan shakllantiriladi

Sportchini mustaqil, 
taniqli va daromadli brend 
maqomiga aylantirish

Takrorlanmas imidj, xayriya ishlarida ishtirok etish, ommaviy axborot vositalari va 
muxlislar bilan munosabatlarni tashkillashtirish orqali sportchiga obraz yaratish
Sport tadbiri tugagandan so‘ng tomoshabin tomosha qilishi va kuzatib borishi qiziqarli 
bo‘lishi uchun sportchining dramatik qiyofasini yaratish

Taklif xalqaro sport tashkilotlari (xalqaro sport musobaqalarini tashkil etuvchi tashkilotlar) tomonidan 
shakllantiriladi

Sportni globallashuv 
vositasiga aylantirish

Sport tadbirlaridan turli xil marketing tadbirlari, kompaniyalar va vositalar orqali xalqlar 
va millatlarni bir-biriga yaqinlashtirish uchun platforma sifatida foydalanish

Yuqoridagi jadvalda sport marketingida marketologlarning asosiy ish faoliyatini tashkil qilish vazifalari 
keltirilgan. 

Ko‘plab firmalar allaqachon g‘arbning sohaga oid usullaridan foydalanmoqdalar, bir vaqtning o‘zida bitta 
xodimga bir nechta sohalarni yuklamaydilar, masalan: marketing, PR, reklama va b. singari o‘z yo‘nalishi bilan 
band bo‘lgan bo‘limlar yaratiladi, bu esa sohada yuqori natijaga erishishga imkon beradi.

Shuni yodda tutish kerakki, sport marketologi turli sohalarda o‘ta ziyrak, bilim ko‘nikma malakalarga ega 
bo‘mog‘i darkor.

Tajribali sport marketologining mahorat va qobiliyatlari portfeli quyidagi sohalarda chuqur bilimlarni o‘z 
ichiga olishi kerak:

1)	 Sport menejmenti (sport sanoati tadbirlar, tashkilotlar va xodimlarni boshqarish nuqtai nazaridan o‘ziga xos 
xususiyatlarga ega. Shubhasiz, professional sport sohasida samarali boshqaruv uchun umumiy menej-
ment bo‘yicha asosiy bilimlar etarli emas, shuning uchun sport sotuvchisi sport sanoatiga xos boshqaruv 
xususiyatlarini bilishi kerak;

2)	 Event-menejment (biznes sifatida professional sportning asosiy mahsuloti sport musobaqasi - o‘yinlar, 
musobaqalar, chempionatlar, olimpiadalar va b. Bunga asosan, sohaning tajribali, bilimdoni bo‘lgan sport 
marketologi turli tadbirlarni tashkil etish, jarayonining barcha nozik tomonlaridan xabardor bilmog‘i joiz);

3)	 iqtisodiy psixologiya (bu fan tovar va xizmatlarni ishlab chiqarish, taqsimlash va iste’mol qilish bilan uzviy 
bog‘liq bo‘lgan shaxsning iqtisodiy xulq-atvori va psixik jarayonlarini o‘rganadi);

4)	 Sport huquqi (har bir sport turi uchun va bundan tashqari, sport marketologi (sport ligasi, sport federatsi-
yasi va b.) faoliyat yuritadigan har bir sport birlashmasi uchun qoidalar va huquqiy hujjatlar ishlab chiqilgan 
bo‘lib, ularning bilimlari samarali marketing faoliyati uchun majburiy. Masalan, qaysidir sport turida faoliyat 
olib boradigan sport marketologi marketingda belgilangan qonun va qoidalarni bilishi shart);

5)	 jamoatchilik bilan aloqalar (jamoatchilik bilan aloqalar - PR) (yuqori malakali sport marketologi o‘z mahsu-
loti uchun qulay bo‘lgan ma’lumot fonini yaratishi kerak. Masalan, futbol klublarini targ‘ib qilishda ommaviy 
axborot vositalari orqali muxlislar bilan klub o‘rtasida aloqa o‘rnatadigan matbuot xizmatlari katta rol 
o‘ynaydi);



AKTABGACHA VA
AKTAB TA’LIMI

AKTABGACHA VA
AKTAB TA’LIMI

405

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, may, 5(5)-son

6)	 to‘g‘ridan-to‘g‘ri sport background (har qanday mahsulotni sotish uchun uni yaxshi tushunish kerak. Shu 
sababli, sport sohasiga qiziqmagan sport marketologi o‘z sohasining mutaxassisi bo‘la olmaydi. Masalan, 
futbol klubi uchun marketing reklamasini boshlash uchun sport marketologi uning tarixi, urf-odatlari, aynan 
shu klub muxlislarining psixologik xususiyatlari, klub siyosati, o‘yinlar tarixi, klub afsonalari va b. ni bilish 
kerak.);

7)	 Internet-marketing va IT texnologiyalari (raqamli davrda va IT sohasidagi doimiy innovasiyalar professional 
marketolog uchun strategik ahamiyatga ega va maqsadli auditoriya bilan marketing aloqalarini o‘rnatish 
mexanizmlarini tushunish uchun Internet-marketing va to‘g‘ridan-to‘g‘ri IT texnologiyalarini bilishi kerak).

8)	 Sport marketologiga professional sportni iste’molchiga sotishga yordam beradigan boshqa sohalar (dizayn, 
sotsiologiya, antropologiya va b.).

Shunday qilib, marketingning ushbu tarmog‘ini, masalan, tovarlarni onlayn sotish marketingidan ajratib 
turadigan sport marketingining asosiy xususiyati uning ko‘p qirraliligi va murakkabligidir.

XULOSA VA TAKLIFLAR
Yuqoridagilardan xulosa qilib aytganimizda tashkilotlarda marketolog qiymatini baholash qiyin. Shu tariqa 

ushbu sohada mutaxassis tanlashga yondashish izchil amalga oshiriladi. Turli kompaniyalarning marketologlari 
turlicha fikrlash tarziga ega bo‘lib, ular yordamida bozor tadqiqotlarini o‘tkazish va undagi doimiy o‘zgarishlarni 
kuzatish imkoniyati mavjud.

Yirik kompaniyalar marketing bo‘yicha mutaxassislar qadriga etishadi va qoida tariqasida kompaniyaning 
bozordagi mavqeini mustahkamlash, sotish hajmini oshirish, yangi xaridorlarni jalb qilish va brendga munosib 
munosabatni shakllantirish bo‘yicha samarali strategiyani ishlab chiqishga qodir haqiqiy mutaxassislarni tan
laydilar.

/ 2013 yil 278 bet. 

dashuvlar va innavatsiyalar” metodik uslubiy qo‘llanma – Toshkent – 2017 / 74-85 bet.
5.	 Xodjiev M.T., Raximov B., Sharipov F.. Umumiy pedagogika / Darslik. Guliston – 2020 – 14 b.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.09

